
Laza sy dera ho an’Allah, Tompon’izao re-
hetra izao. Ary ny fiadanana sy ny fitahia-
na anie ho an’ny Mpaminany Moham-
mad, sy ho an’ny fianakaviany ary ny
mpiara-diany rehetra.

Aorian’ izany :

Ity dia hafatra fohy momba ny fomba

fanao sy fitsipika ary fitondran-tena

amin’ny Omrah, izay niezahinay hazavai-

na ao aminy ny ankamaroan’ny zavatra il-
ain’ny mpanao Omrah.

Mangataka amin’Allah izahay mba

hanaovany izany ho feno fahadiovam-po

ho Azy tokona, ary mba hahasoa ny
Miozolomana rehetra.

/LB

Fikambanan’ny votoaty Islamika amin’ny fiteny maro

Voalohany: Fepetra takina mba

havoaray ny fanompoana

Ny fanompoana dia tsy eken’Allah
raha tsy mahafeno fepetra roa :

Ny Fahadiovam-po
(Ikhlas)

lzany dia hoe fanaovana
fanompoana ho an’Allah irery
sy mikatsaka ny fiainana any
ankoatra.
Hoy Tompo Allah:
A gralsen <l lodaxd V) Iyl Lo
"C—lj.'a?'")ev\.“
"Ary tsy nasaina izy ireo
afa-tsy hanompo an’Allah
amim-pahadiovam-po, ho
an’ny finoana marina [1]"
Ary nilaza ny Mpaminany
(SAW) hoe : "Tsy misy asa
afa-tsy miaraka amin'ny
fikasana, ary ny tsirairay dia
mahazo izay nokasainy."
Notaterin’i Bokhari (1) sy Moslimo (1907)

Fanarahana ny
Mpaminany (SAW)
eo am-panaovana azy na
amin'ny fiteny na fihetsika,
nilaza ny Mpaminany (SAW) hoe :
"lzay  namorina  zava-baovao
amin’ity finoanay ity nefa tsy ao
anatiny dia haverina aminy."
Notaterin'i Bokhari (2697) sy Moslimo
(1718).
Ary amin'ny tatitra hafa notaterin'i
Moslimo (1718):
"lzay manao asa tsy mifanaraka
amin'ny sori-dalanay dia averina
aminy izany"

N

Vo

ankoatrany. Tafsir As-Sa'di, (p. 538)

1-Midika izany: miatrika Azy sy amin'ny fanompoana Azy irery, ary manamboho ny rehetra hafa




Faharoa : Ny didy momba ny fianarana ny
fombafomba sy ny fitsipiky ny Omrah

LoreTokony hianatra ny fomba fanaon’ny
Mpaminany (S.AW) amin’ny fanompoana izay
rehetra mikasa hanao izany ho an’Allah, mba
hifanaraka amin’ny sonnat (fomba nentin'ny
mpaminany) ny fanaovany azy, Ny Mpaminany
(S.A\W) dia namporisika hatrany ny olona mba
hanaraka azy sy handray ny fahitsiana avy aminy;
Hoy i Malik ibn Al-Howayrith (R.A): Niteny ny
Irak'Allah (S.A.W) manao hoe:"Mivavaha tahaka ny
nahitanareo ahy mivavaka ianareo."Notaterin'i
Bokhari (6008)Hoy koa i Jabir (R.A): "Hitako ny
Mpaminany (S.A.W) nanao ny fitoraham-bato teo
ambony biby fitainginy tamin’ny andron’ny Nahr
(faha folon'ny volana =zol-hajj) ary hoy izy
‘Raisinareo amin’ny fomba fataoko ny Hajj-nareo, fa
mety tsy ho afaka hanao Hajj intsony aho
aorian’ity."Notaterin'i Moslimo (1297)

Fahatelo : Ny maha zava-dehibe ny Omrah

Ny Omrah dia misy fahasoavana roa:

ankapobeny sy manokana

Fa ny ankapobeny dia :

Tatitra azo avy tamin'i Abo Horairah (R.A), niteny
ny Irak'Allah (SW.A) manao hoe: (Ny Omrah ka
hatramin'ny Omrah manaraka dia mamafa ny ota
manelanelana azy ireo, ary ny Hajj madio izay ekena
dia tsy misy valisoa afa-tsy Paradisa.)
Notaterin’ny Bokhari (1773) sy Moslimo

Tatitra azo avy tamin'i Abdollahi bin Mas'dd (R.A):
Niteny ny IrakAllah  (S.AW) manao hoe:
(Ampanaraho ny Hajj sy ny Omrah, fa manaisotra ny
fahantrana sy ny fahotana izy ireo tahaka ny
fanalan’ny afon’ny fanefena[2] ny fahalotoana
amin'ny vy sy ny volamena ary ny volafotsy ary tsy
misy valisoa ho an'ny Hajj mdio afa-tsy ny Paradisa.)
Notaterin’ny Tirmizi (810) sy Nasay (2631)

Ary ny manokana dia ny amin'ny Ramadany :

Araka ny nambaran'i lbn Abbas (R.A) nilaza ny

mpaminany (S.A.W) manao hoe :"Ny Omrah amin'ny

Ramadany dia mitovy amin'ny Hajj miaraka amiko[3]".
Notaterin’ny Bokhari (1863) sy Moslimo (1256)

2- Ny toerana misy ny afon'ny mpanefy vy sy mpanefy volamena. Fampidirana nataon'i Ibn Abdol-Barr (15/102)
3- Izany hoe : Mitovy amin’ny hajj miaraka amiko, araka ny voalaza ao amin'ny tatitra hafa.

Ny fomba fatao
amin’ny Omrah




Voalohany: Fitsipika mahakasika ny
"Mawagqit"

. Ireo Migat : dia ny toerana nofaritan'ny Mpaminany
(S.AW) tsy maintsy hitafiana ny lamban'ny 'HRAM ho
an’izay te hanao Hajj na Omrah.

2. Izay mandalo amin’ny iray amin’ireo toerana ireo ka

manana fikasana hanao Hajj na Omrah dia tsy maintsy

miditra amin’ny lhram amin’izany toerana izany, ary tsy
azo atao ny mandika izany raha tsy efa mitafy IHRAM.

3. lzay mipetraka akaiky kokoa an’i Makkah noho ireo
migat ireo dia manao lhram amin’ny toerana misy azy.

4. Raha ny mponin’i Makkah kosa sy izay te hitafy Inram

avy ao aminy : Raha hanai Hajj, dia mitafy lhram ao

Makkah ihany. Fa raha hanao Omrah kosa, dia tsy

maintsy mivoaka any ivelan’ny faritry ny Haram ka mitafy

lhram avy any, toy ny ao Tana’im sy toerana hafa
mitovitovy amin’izany.

Faharoa: Ny fitafiana Ihram sy ny lalana mamehy azy:

Zavatra atao alohan’ny fitafiana lamban’ny lhram :

1.Ny fandroana: Fomba amam-panao voaporofo ho
an’ny lehilahy sy ny vehivavy, na dia amin’ny fotoan'ny
fadimbolana sy fahaterahana aza.

2.Ny fanaovana ranomanitra ho an’ny lehilahy, dia azo
ampiasaina na menaka manitra tsara indrindra, toy ny
menaka 0'd na hafa, atao amin’ny loha sy volombava.
Raha mbola mitoetra amin’ny vatana izany aorian’ny
Ihram, dia tsy misy olana, ho an’ny vehivavy, dia tsy azo
atao ny mampiasa ranomanitra na menaka manitra misy
fofona, mba tsy ho tsikaritry ny lehilahy hafa.

3.Fanaovana lamban'lHRAM ho an'ny lehilahy, dia
lamba lava manakona ny tapany ambany amin'ny vatana
sy lamba amin’ny tapany ambony, ny sonnah dia tokony
ho fotsy sy madio na vaovao. Ho an’ny vehivavy kosa, dia
azony atao ny manao lamba rehetra, tsy manintona
amin’ny haingo, ary izy dia manalavitra ny fanaovana
nigab (saron-tava) sy fonon-tanana (gant), fa kosa azo
manarona amin’ny fomba hafa ny tarehy sy ny tanany.

4 Tsara raha manao lhram aorian’ny vavaka swalat tsy
maintsy atao na an-tsitrapo, saingy tsy voatery.

5.Raha hanao Omrah ho an’ny tenany izy, dia miteny

hoe:"Labbayka Allahomma 'Omrah". Raha manao

Omrah ho an’ny hafa, dia miteny hoe: "Labbayka
Allahumma Omrah 'an Folan".

6.Raha misy olona te hanao lhram nefa matahotra fa
mety hisy sakana hanakana azy tsy hahatotosa ny
fanompoana (nosok), dia tsara raha manao fepetra
manokana eo amin'ny lhram-ny, ka miteny izy hoe:
"Labbayka Allahomma Omrah, wa in habasani
habison fa-mahilli haytho habastani." Raha manao io
fepetra io izy, dia raha misy zavatra manakana azy tsy
hahatontosa ny fanompoany, dia afaka miala amin’ny
Ilhram izy tsy misy tsiny ho aminy.

/.Aorian’io dia tokony hanao Talbiyah matetika
amin’ireto teny ireto : (Labbayka Allahomma labbayk,
labbayka la sharika laka labbayk, innal-hamda
wan-ni‘mata laka wal-molk, la sharika lak)[4], Ny
lehilahy dia tokony hampiakatra feo amin’ny Talbiyah.
Ny vehivavy koa tahaka izany, fa kosa tsy atao avo
loatra ny feo raha misy lehilahy hafa eo akaikiny.
Tokony hanao Talbiyah matetika indrindra eo amin’ny
miova toerana na vanim-potoana, toy ny: Rehefa
miakatra amin’ny toerana avo, Rehefa midina amin’ny
toerana iva ary rehefa hiditra ny alina na ny andro.

4-Dikan’ny teny hoe (Labbayk) : Mamaly ny antsonao aho ry Tompo, ary manohy mamerina izany imbetsaka. Izany dia
famalian'ny olombelona ny antson'ny tompony sy fitsatohana ao anatin’ny fankatoavana Azy. "Innal-hamda
wan-ni‘mata laka wa-I-Molk". Al-Hamd (fiderana) : Midika ho filazalazana ny fahafenoan'ilay deraina, miaraka
amin'ny fitiavana sy fanamboniana Azy. Raha averina imbetsaka izany dia mivadika ho fiderana ambony indrindra
(Thana'). An-Ni‘mah (fahasoavana) : Ny soa rehetra omen’Allah ny mpanompony, na amin’ny fahazoana izay ilainy,
na amin’ny fanalana izay manahirana azy. Al-Molk (fanjakana) : Midika hoe lanao irery no tompon’ny fanjakana,
satria Allah irery no Mpanjaka, Tompon’ny zavaboary rehetra. La sharika laka (tsy misy mpiombona aminao) Midika
hoe : Tsy misy na iza na iza afaka miara-mizara Aminao ireo toetra manokana anananao ry Allah, anisan’izany : Ny
fanjakana (Al-Molk) Ny famoronana (Al-Khalg) Ny fandaminana sy fanapahana ny raharaha rehetra (At-Tadbir) Ny

maha-Tompo tokana (Al-oldhiyyah) (Fintinina avy amin’ny Majmo’ Fatawa wa Rasail Ibn ‘Othaymin, 22/96)

8.Ny Talbiyah amin’ny Omrah dia manomboka
amin’ny fitafina ny |hram ka hatramin’ny
fanombohana ny Tawaf miodidina ny Kaaba.

9.Ny olona mitafy lhram dia tokony hitandrina mafy

mba tsy tafalatsaka ao anatin'ny fandikan-dalana

ireo fepetra mamehy ny IHRAM mandra-pialany
amin’izany.

Fahatelo: Fomba fanaovana Tawaf

1.Rehefa miditra amin’ny Masjid Al-Haram ny olona
mitafy lhram, dia sonnah ny fampidirany ny
tongony havanana ary manao ny vavaka fidirana
amin’ny moske. Ny vavaka tena mari-pototra
amin’izany dia ny: "Allahomma iftah [i abwaba
rahmatik." lo vavaka io dia azo atao amin’ny
fidirana amin’ny moske rehetra, fa tsy ho an’ny
Masjid Al-Haram ihany.

2.Rehefa hanomboka ny Tawaf, dia atsahatra ny
Talbiyah. Manaovana Idtiba' (fanokafana ny soroka
ankavanana), izany hoe: Ampidirina eo ambanin’ny
ila-kelika havanana ny tapany afovoan’ny lamba
Ihram ary apetraka eo amin’ny soroka ankavia kosa
ny tendrony faharoa. Aorian’ny Tawaf, averina
amin’ny fanaony teo aloha ny lamba satria atao
amin’ny Tawaf ihany ny Idtiba’.

3.Manatona ny Hajar
Al-Aswad (vato mainty) ka
mitazona izany amin'ny
tanany havanana sy
manorika azy, fa raha tsy
afaka hanorika azy kosa izy
dia mitazona azy ihany ary
horofany ny tanany, fa raha
mbola tsy afaka mitazona
izany amin'ny tanany izy dia
izay zavatra eo aminy no
akasikany aminy toy ny
tehana sy izay rehetra toy
izany, ary iny zavatra iny no
horofany. Fa raha mbola tsy
afaka manao izany rehetra
izany dia ampy ho azy ny
mitodika mankany amin'ilay
vato ary manondro azy
amin'ny tanany, fa tsy
mioroka ny tanany. Tsy
tokony hifanjevo eny
amin'ilay vato mainty ka lasa
ho sahirana sy hanahirana
ny hafa.

4.Rehefa manomboka ny

Tawaf amin’ny fikasihana na

fanondroana  ny  Hajar

Al-Aswad, dia miteny hoe :
(Allah Akbar)



5.Mandeha manaraka ny ilany havanana ary ataony

eo ankaviany ny Kaaba. Rehefa tonga amin’ny Rokn

Al-Yamani (ilay zorony atsimo-andrefana) : Raha azo

atao, dia kasihina amin'ny tanana fa tsy horofana.

Raha tsy afaka mikitika, dia tsy mila manondro azy
na mifanjevo amin’ny olona.

6.Eo anelanelan’ny Rokn Al-Yamani sy ny Hajar

Al-Aswad, dia manao ity vavaka manaraka ity :

(Rabbana atina fid-donya hasanah, wa fil-akhirati
hasanah, wa gina ‘adhaban-nar)

7.1saky ny mandalo eo amin’ny Hajar Al-Aswad,
dia manondro azy amin’ny tanana ary miteny
hoe : (Allah Akbar)

8.Amin’ny ankapobeny, mandritra ny Tawaf dia

azo atao ny miteny tonombavaka rehetra, toy ny

Fahatsiarovana an’Allah (dhikr) .Vavaka sy

fangatahana (doa') Famakiam-boky Masina
Kor’any

9.Sonnah ho an’ny lehilahy ny manao dia mmaika
amin’ny fiodinana telo voalohany amin’ny Tawaf.
Ny Dia maika dia ny fandehanana haingana
miaraka amin’ny dingana fohy (tsy mihazakazaka
tanteraka). Fa ny amin’ny fiodinana efatra farany
amin’ny Tawaf, dia mandeha ara-dalana toy ny
mahazatra, tsy manao dia maika.




10. Rehefa tapitra ny fanaovany Tawaf dia
manatona ny Magam lbrahim (Toeran’i
Ibrahim) ary mamaky ity andininy masina
ao amin’ny Kor'an ity :
(¢l faabilples helsd )

(Wa-ttakhidhd min  Magami Ibrahima
masalla) Avy eo dia mivavaka roa rak’ah eo
aorian’ny Magam lbrahim raha azo atao.
Raha feno olona, dia azo atao amin'ny
toerana hafa ao amin’ny Masjid Al-Haram.

Aorian'ny  soratol-fatehah eo amin'ny
raka'ah voalohany dia mamaky ny :
(Os33801E8 L)

(Qol ya ayyohal-kafiron) Amin'ny raka’ah
faharoa, rehefa avy mamaky Al-Fatihah, dia
mamaky :

(T dish 8).

(Qol howallaho ahad )

Rehefa vita ny Tawaf sy ny vavaka roa rak’ah dia mizotra
mankany amin’ny toerana fanaovana Sa’iy. Rehefa
manakaiky an’i Safa, dia mamaky ity andininy masina ao

amin’ny Kor’any ity:
(Innas-Safa wal-Marwata min sha‘@'iri-llah) Avy eo miteny
hoe: "Abdao bima badaa-llaho bihi." (Hanomboka amin’izay
nanombohan’Allah azy aho.)




2.Avy eo dia miakatra amin'ny Safa izy
mandra-pahitany ny Kaaba na ny lalana mankany
aminy, ka mitodika makany aminy, manao ny
tonom-bavaka maneho ny maha tokana an'Allah sy
maneho ny maha lehibe Azy miteny hoe: la ilaha
illallah  wahdaho la sharik laho, lahol-molk
walahol-hamdo, wahoa a'la kolli shayi' gadir, la ilaha
illallah wahdah, anjaza wa'daho, wa naswara a'bdah,
wa hazamal ahzaba wahdaho" Mamerina izany intelo
izy ary mangataka amin'io fotoana io."

3.Avy eo dia midina avy amin'ny Safa mankany
amin'ny Marwa izy, Rehefa tonga eo amin'ny
famantarana maitso dia mihazakazaka kely izy. Rehefa
tonga amin'ny famantarana maitso faharoa dia
mandeha tahaka ny mahazatra indray. Tsy
mihazakazaka kosa ny vehivavy.

|.Rehefa tonga amin'ny Marwa izy, dia asaina manao
tahaka izay nataony teo amin'ny Safa indray (araka ny
andininy faha-2)

>.Avy eo dia midina avy amin'ny Marwa mankany

amin'ny Safa izy, ampandehanana, Rehefa tonga

amin'ny famantarana maitso dia mihazakazaka mafy

(sa'i). Rehefa tonga amin'ny famantarana maitso

faharoa dia mandeha mora tahaka ny mahazatra
indray.

6.Toy izany hatrany mandra-pahatanterany

fifevivezena im-pito, Ny fandehanana avy amin’ny

Safa mankany amin’ny Marwa dia iray, ary ny

fiverenana avy amin’ny Marwa mankany amin’ny Safa
dia iray ihany koa.




7. Mandritra ny sa’i dia afaka miteny izay fiderana sy
vavaka tiany, ary mamaky teny masina.

Fahadimy: Ny fomba fansolana sy fanapahana volo

1.Rehefa vita ny tawaf sy ny sa’i nataon’ny mpanao

Omrah, dia tsy maintsy ho solaina tanteraka ny

volony na anapahana amin’izany raha lehilahy. Ny

sonna dia ny fanasolana na ny fanaovana azy ho
fohy amin'ny loha rehetra.

2.Ny fanasolana ny volo dia tsara kokoa noho ny

fanafohezana azy, raha tsy hoe akaiky ny fotoana

hanaovana ny Hajj ka tsy hahavita hampaniry volo

indray; amin’izay fotoana izay dia tsara kokoa ny
manafohy fotsiny.

3.Fa ny vehivavy kosa, dia manapaka amin’ny
tendron’ny volony eo amin’ny halavan’ny
anjombona.




Ireto avy ny zavatra voarara amin’ny ihram :
Fanasolana na fanapahana ary fanongotana volo, na
aiza na aiza amin’ny vatana.

Manapaka hoho, na amin’ny tongotra na amin’ny
tanana, izy rehetra na ampahany.

Mandrakotra ny loha amin’ny zavatra miraikitra
aminy, toy ny satroka, ny lamba famaohana, ny
kilemba, na fametrahana eny an-doha ny lamba
firakotra, ny mosoara, ny bodofotsy, na zavatra hafa
izay natao handrakofana ny loha. Ity fandrarana ity dia
mihatra amin’ny lehilahy ihany, fa tsy amin’ny

vehivavy.

Tsy azo atao ny manao akanjo mahazatra izay
voaendrika manaraka ny vatan’‘olombelona, toy
ny akanjo feno (robe), pataloha, lobaka, ba
kiraro, ary fonon-tanana. Ho an’ny lehilahy izany,
fa ny vehivavy kosa dia voarara aminy ireto

manaraka ireto:

a.Manao nikab na borka (sarona manarona tarehy
misy banga ho an’ny maso) na litham (sarona
mitovitovy amin’ny nikab). Tokony hanarona ny
tarehiny amin’ny lamba mahazatra rehefa eo
anatrehan’ny lehilahy vahiny, na dia mikasika ny
tarehiny aza ilay saron-tava. Tsy azony atao ny manao
fehikibo na zavatra hafa amin’ny loha mba tsy
hikasihan’ny sarony izany eny amin'ny tarehy, noho
ny tsy fisian'ny porofo ara-dalana manamarina izany.

b.Voarara amin’ny vehivavy ny manao fonon-tanana,

saingy tsy maintsy manarona ny tanany amin’ny

alalan’ny abaya rehefa eo anatrehan’ny lehilahy
vahiny.

Manao ranomanitra amin’ny vatana na amin’ny lamba
fitafin’ny ihram.
Mamono na mihaza biby an-tany, na dia tsy mamono azy
aza fa maka azy velona.
Mangata-bady ho an’ny tenany na ho an’ny hafa.
Manao fanambadiana.

Ny fifampikasohana amin’ny vady evelan'ny
taovam-pananahana noho ny fitadiavana fahafinaretana,
toy ny oroka na safosafo arahina fahafinaretana.

Firaisana ara-nofo : fidirana amin’ny fivaviana.

Allah no mahalala ny marina.
Fiadanana sy fitahiana anie ho an’i Mpaminany Mohammad.

Fandroana

Fanaovana ranomanitra. =t s

Mitafy ny fitafiana lhram.

Ihram izany dia fikasana hiditra
amin'ny nosok (fanompoana)
TALBIYA (Labbayka Allahumma
Labbayk).
Fiodikodinana manodidina ny

Kaaba.

Mivavaka rak’a roa aorian’ny

makam lbrahim.

Fivezivezena eo anelanelan’ny

Safa sy Marwa.

Fanasolana ny volo na

fanafohezana azy.

Fampidirana

Voalohany : Fepetra takina mba havoaray ny fanompoana

Faharoa : Ny didy momba ny fianarana ny fombafomba sy ny fitsipiky ny
Omrah

Fahatelo : Ny maha zava-dehibe ny Omrah

Ny fomba fatao amin’ny Omrah

Voalohany : Fitsipika mahakasika ny "Mawagit"

Faharoa : Ny fitafiana lhram sy ny lalana mamehy azy

Fahatelo : Fomba fanaovana Tawaf

Fomba fanaovana Sa’iy (fivezivezena eo anelanelan’i Safa sy Marwah)

Fahadimy : Ny fomba fansolana sy fanapahana volo

Zava-boarara mandritra ny lhram

Famintinana ny asan’ny Omrah (atao amin’ny fonony na amin’ny pejy

farany)

